
Johari bersama Dr Zaliha dan Maimunah meninjau sekitar jambatan dan ]&Idn 2/76 Desa Pandan y

dicadangkan untuk dinaik taraf selepas sesi libat urus, semalam.

0 gerai tak jadi
dirobohkan untuk
pelebaran jalan

Premis penjaja
bakal dinaik taraf
dengan ambil

kira situasi
‘menang-menang’

Oleh Fahmy A Rosli
fahmy.azril@bh.com.my

Kuala Lumpur: Sembilan gerai
yang sebelum ini dikatakan ter-
babit dengan projek pembesaran
jalan di kawasan Desa Pandan, di
sini tidak akan dirobohkan.

Ahli Parlimen Titiwangsa, Da-
tuk Seri Johari Abdul Ghani,
mengesahkan gerai berkenaan
bakal dinaik taraf dan kerja me-
ngindah seiring dengan Kkeper-
luan semasa.

Beliau berkata, usaha yang di-
lakukan pihaknya mengambil ki-
ra situasi ‘menang-menang’ demi
keselamatan dan kemudahan
penduduk setempat.

“Saya sudah bincang dengan
Menteri Wilayah Persekutuan
dan Datuk Bandar Kuala Lum-
pur, tidak akan roboh (gerai ter-
babit untuk pelebaran jalan).

“Cuma mereka merasakan ba-
hawa struktur yang dibuat atas
tanah ini seolah-olah tidak lihat
macam penjaja. Naikkan (din-
ding) batu apa semua itu tak bo-
.| leh (sebenarnya).

“Saya cuma hendak perjua-

ngan benda yang boleh kita bantu
penduduk dan penjaja. Ya, kita
faham memang mereka cari ma-
kan.

“Cuma ada banyak syarat (ke-
na patuhi) dan kena susun atur
semula (gerai terbabit).

“Kita tidak mahu kawasan itu
kelihatan tak elok. Mereka boleh
contohi Pusat Penjaja Wirawati.
Ramai yang pergi makan dekat
situ. Kita boleh buat semula ka-
wasan penjaja di sini dengan beri
keselesaan, cukup ekosistem, pa-
sar dan sebagainya,” katanya.

Beliau berkata demikian pada
sidang media selepas sesi libat
urus dengan Menteri di Jabatan
Perdana Menteri (Wilayah Per-
sekutuan), Datuk Seri Dr Zaliha
Mustafa, di Dewan Komuniti De-
sa Pandan, di sini, semalam.

Yang turut hadir, Datuk Ban-
dar Kuala Lumpur, Datuk Seri Dr
Maimunah Mohd Sharif.

injauan sekitar kawasan

Usai libat urus berkenaan, me-
reka turut mengadakan tinjauan
sekitar kawasan berkenaan.

Minggu lalu, berlaku kekeco-
han ketika Dewan Bandaraya
Kuala Lumpur (DBKL) mahu me-
mulakan proses pengosongan ta-
pak perniagaan di kawasan Desa
Pandan itu.

Malah, dilaporkan dan tular di
media sosial rakaman video ber-
durasi 50 saat memaparkan lelaki
memegang parang mengamuk
dan memaki hamun anggota pe-
nguat kuasa DBKL sambil dite-
nangkan orang ramai yang ber-

ada di lokasi.

Rentetan itu, DBKL memak-
lumkan kerja merobohkan struk-
tur Jalan 2/76, Desa Pandan yang
dijadual 15 Julai lalu ditangguh-
kan.

Projek naik taraf itu sebaha-
gian daripada usaha berterusan
pihak berkuasa tempatan dalam
meningkatkan kemudahan in-
frastruktur serta melancarkan
aliran trafik demi keselesaan dan
keselamatan warga kota.

Sementara itu, Dr Zaliha ber-
kata, usaha menaik taraf sem-
bilan gerai itu boleh mengguna
pakai pendekatan penyusunan
penjaja dan peniaga kecil mene-
rusi Program Lestari Niaga.

Untuk peruntukan pula, beliau
akan memikirkan kaedah ter-
baik untuk memperoleh bajet ba-
gi menaik taraf kawasan itu.

“Yang penting kedai berkenaan
cantik dan ada daya tarikan un-
tuk orang datang serta makan.
Menerusi Program Lestari Nia-
ga, ia mengambil kira semua pro-
ses pengindahan kawasan, men-
cantikkan gerai, kebersihan ge-
rai dengan harga sewa berpatu-
tan untuk peniaga kecil di Kuala
Lumpur,” katanya.

Maimunah pula memberi jami-
nan akan mengambil pendekatan
‘menang-menang’ agar Keputu-
san yang dicapai kelak dapat
memberi kesejahteraan kepada
semua pemegang taruh.

“Saya akan memanggil me-
syuarat dan laksanakan keputu-
san yang dicapai petang ini (se-
malam),” katanya



